[bookmark: _GoBack]
Aðalfundur

Hér með boðar stjórn Skógfræðingafélags Íslands til aðalfundar félagsins á Hótel Sögu „Heklu fundarsal“ miðvikudagskvöldið 22. mars 2017 kl. 20:00

Mættir voru 24 félagsmaður, formaður Lárus Heiðarsson setti fundinn og stakk upp á Hreini Óskarssyni sem fundarstjóra. Það var samþykkt og Hreinn tók við stjórn fundarins og stakk upp á Lilju Magnúsdóttur sem fundarritara. 

Fyrst á dagskrá fundarins var skýrsla stjórnar samkvæmt lögum félagsins og flutti Lárus skýrslu stjórnar um störf á liðnu ári. Stjórn bauð félagsmönnum upp á fyrirlestur þar sem Ellen Soldal sagði frá doktorsverkefni og var fyrirlesturinn fluttur í Skype útsendingu frá Egilsstöðum. Einnig stóð félagið fyrir viðarfræðinámskeiði á Hvanneyri í september þar sem Sigurður Ormarsson prófessor við Linnæus University var einn af helstu fyrirlesurunum. Ólafur Eggertsson, Hrefna Jóhannesdóttir og Björgvin Eggertsson og Lárus Heiðarsson fluttu einnig erindi. Á námskeiðinu voru 14 félagsmenn og gerður var góður rómur að námskeiðinu. Lárus hrósaði Björgvin fyrir styrka stjórn á framkvæmd námskeiðsins. Daginn eftir þann 30.sept. var Gunnarsdagurinn haldinn uppi í Haukadal þar sem 6 félagsmenn mættu fulltrúum fjölskyldu Gunnars. Hreinsað var frá plöntum og gróðursettar trjáplöntur svo sem eik og reynir ásamt fleiri tegundum og kurli ekið í stíga.

2. Nefndir og ráð félagsins gefa skýrslur um störf á liðnu ári

Námsmatsnefnd, Einar Gunnarsson tvær umsóknir Guðmundur Rúnar Vífilsson og Jóhanna Ólafsdóttir sóttu um og voru báðar umsóknir samþykktar. Komið er að Einari að ganga úr nefndinni og þakkaði hann fyrir gott samstarf.

Endurmenntunarnefnd, sagt frá störfum í skýrslu stjórnar var viðarfræðinámskeiðið
Orðanefnd Aðalsteinn, engin starfsemi.

3. Reikningar stjórnar, nefnda og sjóða með fjárumsvif lagðir fram til samþykktar. Else Möller kynnti reikninga félagsins sem höfðu verið sendir út til félagsmanna fyrir fundinn. Hún greindi frá villu sem hafði slæðst inn í reikninga félagsins 2015 en hafði nú verið leiðrétt. Einnig bentu skoðunarmenn á að taka þyrfti fram skuldir í ársreikningi og var það gert eftir ábendingu þeirra. Staða félagsins er góð eða 555.239- innistaða á reikningi félagsins og innistaða á reikningi Gunnarssjóðs er 670.892- um áramót. Að öðru leyti samþykktu skoðunarmenn reikningana. Undir umræðu um reikningana kom fram að félagar eru um 50 og þeir sem greitt hafa félagsgjöldin eru 42. Stjórn hvatti félagsmenn til að tilkynna breytingar á netföngum og aðrar breytingar á högum félagsmanna þannig að stjórn hafi allar nýjustu upplýsingar. Fundarstjóri bar upp reikninga til samþykktar og voru þeir samþykktir samhljóða.

4. Árgjald ákveðið til eins árs, tillaga kom fram um 3.400- og var það samþykkt.

5. Laga- og reglugerðarbreytingar – engar tillögur að lagabreytingum hafa borist en fundarstjóri hvatti til að félagsmenn skoðuðu hvort þyrfti að breyta lögum fyrir næsta fund félagsins að ári.

6. Kjörið í  námsmatsnefnd og til annarra trúnaðarstarfa.
· Námsmatsnefnd, Einar gengur úr stjórn og gefur ekki kost á sér áfram. Stungið var upp á Gústafi Jarli Viðarssyni sem nýjum nefndarmanni og var það samþykkt samhljóða.
· Endurmenntunarnefnd, stjórn sinnir því hlutverki áfram.
· Orðanefnd, kosnir voru þeir Einar Gunnarsson og Arnór Snorrason.

7. Kosnir tveir skoðunarmenn reikninga, Bjarni Diðrik gefur kost á sér áfram en Böðvar ekki. Lilja Magnúsdóttir gaf kost á sem sem skoðunarmaður reikninga og var það samþykkt samhljóða.

8.  Áætlun um störf næsta árs, ábending kom frá Böðvari um að æskilegt væri að halda nokkurs konar framhaldsnámskeið í viðarfræðum svo sem um þurrk á viði þar sem afurðavinnsla hafi aukist töluvert. Rúnar greindi frá því að námskeið hefði verið haldið á Hallormsstað fyrir nokkrum árum og lagt var til að slíkt námskeið yrði haldið aftur. 
Björn greindi frá því að Ólafur Oddsson væri orðinn fræðslufulltrúi Skógræktarinnar og fyrirhuguð væru námskeið varðandi viðarvinnslu og markaðssetningu og áhugavert væri að félagið kæmi að slíku námskeiði með Skógræktinni.
Else hvatti til að haldið yrði námskeið um ágreiningastjórnun og hvernig skógfræðingar kæmu að slíkum málum og Björn benti á að slíkt námskeið stæði til á vegum Skógræktarinnar.
Ánægja var með að halda Gunnarsdaginn að hausti og hvatt til að halda hann í tengslum við námskeið á vegum félagsins.

9. Önnur mál
Lárus greindi frá því að heimasíða félagsins þyrfti að færast milli hýsingaraðila og fékk ábendingar um vænlega aðila til að hýsa síðuna. Nauðsynlegt er að tryggja öryggi síðunnar og að hýsingaraðilinn tryggi langlífi lénsins.
Stungið var upp á að stofnaður yrði lokaður hópur félagsmanna á Facebook til að geta skipst á skoðunum og komið upplýsingum til félagsmanna á einfaldan hátt.
Else benti á raunfærnimat fyrir skógrækt og hvatti menn til að fá verkreynslu sína metna til réttinda til náms í skógrækt. Upplýsingar um raunfærnimat má finna hjá Fræðslumiðstöð atvinnulífsins.
Hreinn óskaði eftir að menn létu vita af svæðum þar sem vantaði nýrri loftmyndir og hafa samband við Björn Traustason til koma þeim ábendingum á framfæri.

Fleira var ekki fyrir tekið, formaður þakkaði fundarstjóra og fundarritara fyrir vel unnin störf og sleit fundi kl. 20.48.

